
Oficina de Prestaciones de Lalin

Por esta Oficina de Prestaciones del Servicio Publico de Empleo Estatal, domiciliada en C/ ...Buenos
ATIRES,; 43 — 45 .o, ,de ...... LALIN.............. , se han iniciado expedientes de
comunicacién de reintegro de prestaciones por desempleo indebidamente percibidas, tras los intentos
de notificacion sin que haya podido practicarse, por lo que el expediente de deuda que se cita en la
relacién anexa, estara a disposiciéon del interesado durante 10 dias en la direccién antes mencionada,
de acuerdo con lo dispuesto en el articulo 61 de la Ley 30/92, de 26 de noviembre, de Régimen Juridico
de las Administraciones Publicas y del Procedimiento Administrativo Comun.

Lo que se notifica por medio de la presente, de conformidad con lo establecido en el articulo 59 de la
Ley 30/1992, de 26 de noviembre, de Régimen Juridico de las Administraciones Publicas y del
Procedimiento Administrativo Comun, advirtiéndole que dispone de un plazo de diez dias contados a
partir de la fecha de la presente publicacién para formular por escrito las alegaciones que estime
pertinentes ante el Director/a de la Oficina del Servicio Puiblico de Empleo Estatal (INEM), de acuerdo
con lo dispuesto en el articulo 33.1%) del Real Decreto 625/85, de 2 de abril.

RELACION DE COMUNICACIONES DE COBROS INDEBIDOS DE PRESTACIONES POR DESEMPLEO:

Apellidos y nombre D.N.I.
Oficina de Prestaciones de Lalin CELSO SILVA FERNANDEZ 50904306
En Lalin, a 22 de AGOSTO de 2013.—El/La Directora/a de la Oficina de Prestaciones, M? Jesus
Iglesias Vazquez. 2013007659

XUNTA DE GALICIA
CONSELLERIA DE TRABALLO E BENESTAR

Servizo de Relacions Laborais

COMERCIO DETALLISTA TEXIL

Codigo de Convenio numero 36000375011981

Visto o Acordo da Comision Negociadora pola que se modifica o texto do convenio colectivo do Sector
do Comercio Detallista Textil da provincia de Pontevedra, subscrito en representacién da parte
econémica, por unha representacion da Federacion de Comerciantes de Vigo (FECOVI) e da Asociacién
de Empresarios de la Pequena y Mediana Empresa de Pontevedra (AEMPE), e da parte social polas
centrais sindicais CIG, CC.00 e UGT, en data 20 de xuno de 2013.

Primeiro.—Dito Acordo foi presentado na Xefatura Territorial de Vigo en data 5 de xullo de 2013.
Segundo.—Que no mesmo non se aprecia nengunha infracciéon da legalidade vixente e as suas

clausulas non contefien estipulaciéns en perxuizo de terceiros.

FUNDAMENTOS DE DEREITO

Primeiro.—Que o artigo 90.2 y 3 do Real Decreto Lexislativo 1/1995, de 24 de marzo, do Estatuto
dos Traballadores, outorga facultades a Autoridade laboral competente en orden ao rexistro, publicacion,
deposito e notificacion dos Acordos Colectivos pactados no &mbito da sia competencia.

Segundo.—Real Decreto 713/2010, de 28 de mayo, sobre Rexistro e Depdsito dos convenios e acordos
colectivos de traballo.

Terceiro.—Real decreto 2412/82, do 24 de xullo, sobre traspaso de funciéns e servizos da
Administraciéon do Estado & Comunidade Auténoma de Galicia, en materia de traballo,

ACORDA:

Primeiro. —Ordenar o seu rexistro e depésito no Rexistro de Convenios e Acordos Colectivos de
Traballo da Comunidade Auténoma de Galicia, creado mediante Orde do 29 de outubro de 2010 (DOG
n°222,do 18.11.2010).

Segundo.—Disponer a sia publicacion no Boletin Oficial da Provincia, en galego.

Terceiro.—Ordenar a notificacién desta Resolucién a Mesa Negociadora do mesmo.

CAPITULO I
DISPOSICIONS XERAIS

ARTIGO 1°. PARTES ASINANTES

Son partes asinantes do presente Convenio as Centrais Sindicais Confederacién Intersindical Galega
(CIG), Comisiéns Obreiras (CCOO) e Unién Xeral de Traballadores (UGT) en representacion dos
traballadores, e a Federacién de Comerciantes de Vigo (FECOVI) e a Asociacion de Empresarios de la
Pequena y Mediana Empresa de Pontevedra (AEMPE), en representacion dos empresarios do Sector.

ARTIGO 2°. AMBITO DE APLICACION

O presente Convenio regulara as relaciéns laborais de todas as empresas da provincia de Pontevedra
que, tanto na actualidade, coma no futuro, se dediquen & venda detall de tecidos en xeral, pezas
confeccionadas, alfombras e tapices, paqueteria, merceria, quincalleria, etc..

ARTIGO 3°. DURACION E VIXENCIA

O presente Convenio entrard en vigor aos quince dias da sua sinatura, sen prexuizo da sua
publicaciéon no BOP, se ben os efectos econdémicos do primeiro ano de vixencia do convenio se
retrotraeran ao 1 de xaneiro de 2012.

Tera unha duracién de 4 anos (2012-2015), finalizando os seus efectos o dia 31 de decembro de 2015.

O convenio considerarase automaticamente denunciado unha vez rematada a stia vixencia, sen
necesidade de aviso previo.

O vixente convenio con independencia da stia vixencia prevista, mantera a sua aplicacién ata que
sexa substituido por un convenio do mesmo ambito.

ARTIGO 4°. CONDICIONS MAIS BENEFICIOSAS

O persoal que con anterioridade ao Convenio, vifiera gozando dunhas condiciéns econémicas ou
laborais mais beneficiosas que as aqui pactadas, debera conservalas, facéndose o calculo polo conxunto
anual de todas as percepcidns.

ARTIGO 5°. COMPENSACION DE MELLORAS

As melloras econémicas que se implantan en virtude do presente Convenio, asi como as voluntarias
que no futuro se establezan, poderan ser compensadas e absorbidas, ata onde alcancen, cos aumentos
ou melloras que actualmente tefian establecidas as empresas ou que no futuro se establezan con caracter
xeral, mediante disposicion legal.

CAPITULO 1I
RETRIBUCIONS
ARTIGO 6°. SALARIOS

Os soldos e salarios correspondentes ao primeiro ano de vixencia do convenio (2012), son os que
figuran na taboa de 2011 revisada que se anexa, xa que o incremento para 2012 é do 0%.

Para o segundo, terceiro e cuarto ano de vixencia do convenio (2013,2014 e 2015), os soldos e salarios
son os que figuran nas respectivas taboas anexas.

2013, incremento do 1%.

2014, incremento do 1%.

2015, incremento do 1%.

ARTIGO 7° REVISION SALARIAL

Para os anos 2012, 2013 e 2014 non habera revision salarial en ningtn concepto.

Para o ano 2015, no caso de que o indice de prezos ao consumo (IPC), establecido polo IL.N.E.,
rexistrase ao 31 de decembro de 2015 un incremento, respecto ao 31 de decembro de 2014, superior ao
1%, efectuarase unha revisién da tdboa salarial no exceso sobre a indicada cifra, tan pronto se constate
oficialmente a devandita circunstancia. A devandita revisién efectuarase con efectos do 1 de xaneiro de
2015, servindo asi mesmo de base de calculo para os incrementos salariais que se pacten para o ano
2016.

ARTIGO 8°. AUMENTOS POR ANTIGUIDADE

Os aumentos periédicos por tempo de servizo ata o 31 de decembro de 2000, consistiron en
cuadrienios na contia do seis por cento sobre os salarios base deste Convenio.

A partir da citada data do 31/12/2000, desapareceu o concepto e tratamento do complemento persoal
de antigiiidade, tanto nos seus aspectos normativos como retributivos.

Como consecuencia da devandita eliminacién, teranse en conta os seguintes compromisos:

a) Os traballadores manteran e consolidaran tan sé os importes daqueles cuadrienios que tiveran
devengados polo complemento persoal de antigiiidade, ao 31 de decembro de 2000, polo que
non se terdn en conta os tramos intermedios.

b) Os importes obtidos, ao abeiro do previsto na letra anterior manteranse invariables e por tempo
indefinido como un complemento retributivo Ad personam, é dicir, non sufrirdn modificaciéns
en ningun sentido e por ningunha causa, extinguindose xuntamente coa extincién do contrato
do traballador.

¢) O devandito complemento retributivo Ad personam reflectirase nos recibos oficiais de salario
coa denominacién de Antigiiidade consolidada.

ARTIGO 9°. PLUS DE TRANSPORTE

O persoal das empresas afectadas por este convenio percibira un plus de transporte, que sera aboado
por dia efectivo de traballo, na contia de 3,47 €, durante o ano 2012; 3,50 € durante o ano 2013, 3,54 €
durante o ano 2014 e 3,58 € durante o ano 2015.

ARTIGO 10°. GRATIFICACIONS EXTRAORDINARIAS

O persoal afectado polo presente Convenio Colectivo, percibira as gratificaciéns extraordinarias
correspondentes aos meses de xullo e decembro, polo importe dunha mensualidade cada unha delas.

Establécese unha Paga Extraordinaria no mes de outubro, consistente nunha mensualidade. A
devandita paga farase efectiva no mes de outubro de cada ano, tendo en conta o que se dispén sobre a
referida paga no artigo 15° do Convenio (condiciéns).

Asi mesmo, todo o persoal gozara unha Gratificaciéon, denominada de beneficios, polo importe
minimo dunha mensualidade completa.

As citadas pagas calcularanse en funcién dos soldos que para cada categoria fixa o Anexo deste
Convenio, méis a antigiiidade, se é o caso, para todo o persoal.

As catro Gratificaciéns que se establecen, seran concedidas en proporcién ao tempo traballado,
rateandose nos supostos que proceda, tales como os de entrada ou cesamento do traballador na empresa.

ARTIGO 11°. RESTRUCTURACION DE CATEGORIAS PROFESIONAIS

No convenio anterior estableciase que no prazo de catro anos a contar dende o 1 de xaneiro de 2006,
é dicir, a partir do 1 de xaneiro de 2010, se refundirian nunha as categorias de Dependente de 22 a 24
anos e Dependente de 25 anos, pasando a denominarse xenericamente "Dependenta/e " asignandolle a
esta o salario actualizado do Dependente de 25 anos. Do mesmo modo se establecia que nese mesmo
prazo de catro anos, é dicir, a partir do 1 de xaneiro de 2010, se refundirian nunha as categorias de
Auxiliar de Caixa de ata 24 anos e la de Auxiliar de Caixa de 25 ou mais anos, pasando a denominarse
xenericamente "Caixeira/ro" que se situaria na tdboa salarial dentro do Grupo II, persoal mercantil
propiamente, co salario actualizado do Auxiliar de Caixa de 25 ou mais anos.

Asi mesmo eliminaronse as categorias de Axudante, recollida no Grupo II, Persoal mercantil
propiamente dito, e Aspirante de auxiliar administrativo, do Grupo III, persoal administrativo, polo que,
dende o 9 de marzo do 2007 (data do acordo) non se poden formalizar contratos para estas duas
categorias. A aqueles traballadores destas duas categorias cuxos contratos se formalizaron con
anterioridade ao 9 de marzo de 2007, aplicéuselles no periodo 1/01/2006 a 31/12/2008, uns salarios
transitorios; pero a partir do 1° de xaneiro de 2009, os traballadores contratados no seu dia coa categoria
de Axudante, recollida entén no Grupo II, Persoal mercantil, pasan automaticamente & categoria de
"Dependenta/e " coa asignacién salarial que iso leva consigo.Do mesmo modo, a partir do 1° de xaneiro
de 2009, os traballadores contratados no seu dia coa categoria de aspirante a auxiliar administrativo,
pasan automaticamente & categoria de "Auxiliar Administrativo".

Xa na negociacion do presente convenio se acordou que a partir da entrada en vigor deste (art. 3°),
desapareza a categoria de Profesional de oficio de 3?,incluida ata a data no Grupo IV, persoal de servizos
e actividades auxiliares, equiparandose a partir de entén o persoal contratado no seu dia na devandita
categoria coa de profesional de oficio de 2*.

Asi mesmo acordouse que a categoria de caixeiro/a que froito da negociaciéon do convenio anterior
figura na tdboa salarial no Grupo II, persoal mercantil propiamente dito, en substitucién das categorias
de auxiliar de caixa ata 24 anos e de auxiliar de caixa de 25 ou méis anos do Grupo III, equipararase
salarialmente, a partir do 01.09.2010, coa de dependenta/e.

ARTIGO 12°. PROMOCION PROFESIONAL

A partir do 01.09.2010, todos aqueles traballadores/as que cumpran ou cumprisen unha antigiiidade
minima de tres anos como dependenta/e, pasaran automaticamente 4 categoria de dependenta/e maior.

ARTIGO 13°. AXUDAS DE CUSTO

As empresas que despracen aos seus traballadores para que realicen traballos féra do lugar habitual
da residencia destas, estaran obrigadas a aboar en concepto de axudas de custo as cantidades seguintes:

ANO 2012 ANO 2013 ANO 2014 ANO 2015
* Xantar 17,80 17,98 18,16 18,34
* Cea 17,80 17,98 18,16 18,34
* Pernoctacion 17,80 17,98 18,16 18,34
* Almorzo 6,19 6,25 6,31 6,37

Se os desprazamentos se fan en coche propiedade do traballador, este percibird, durante o ano 2012,
0,304 € por quiléometro percorrido; 0,307 € durante 2013, 0,310 € durante 2014 e 0,313 € durante 2015.

Artigo 14°. - GRATIFICACIONS ESPECIAIS AOS ESCAPARATISTAS

O persoal non contratado como escaparatista, que non obstante realice con caracter normal a funcién
da ornamentacién de escaparates nos establecementos, terd dereito, en concepto de gratificacién
especial, a un plus do dez por cento do seu salario base.

CAPITULO III
XORNADA LABORAL, HORAS EXTRAS E NOCTURNIDADE

ARTIGO 15° CONDICIONS
A xornada laboral sera de 40 horas semanais de traballo efectivo.

No caso de que as empresas tefian necesidade de modificar o horario de traballo actualmente
establecido, para conseguir unha maior eficacia no seu funcionamento, as partes asinantes do Convenio
recomendan aos afectados a sia mellor disposicién para chegar a un entendemento.

As empresas quedan en liberdade para a apertura dos seus establecementos durante as tardes dos
sdbados de todo o ano, se ben deberan establecerse as quendas rotativas correspondentes, de tal maneira
que no ano os traballadores gocen de descanso durante dezaoito sdbados pola tarde.

Con excepciéon de Vigo, os establecementos do resto da provincia, teran a opcién de poder abrir
durante as tardes deses sabados, se ben, caso de que se optase polo peche durante as tardes dos sabados,
non viran obrigados a facer efectiva a paga extraordinaria de outubro.

En xornadas continuadas de 5 ou mais horas, debera establecerse un periodo de descanso durante
esta de 20 minutos de duracién que terd a consideracién de tempo de traballo efectivo.

Cando por coincidir o dia de descanso semanal noutro festivo, o traballador ou traballadora afectado
se vexa privado do seu goce, as empresas veranse na obriga de compensar este con outro dia de descanso
en dia laborable, nun prazo non superior a quince dias, a partir da data do dia que lle correspondera
gozar.

Conforme & lexislacién en materia de xornada, en ningin caso os dias de descanso semanal poderan
solaparse cos periodos indispofiibles de descanso de 12 horas entre final de xornada e principio da
seguinte.

Nos contratos a tempo parcial de duracion igual ou inferior a 4 horas diarias, a xornada laboral sera

continuada.

ARTIGO 16°. TRABALLO EN DOMINGOS E FESTIVOS

Cando a empresa decida abrir o seu establecemento nos domingos e/ou festivos autorizados por
Xunta de Galicia deberanse ter en conta as seguintes consideraciéns:

A prestacién de traballo en domingos e festivos sera de caracter voluntario para o traballador.
Ningun traballador podera realizar unha xornada laboral nestes dias superior a 7 horas.

As horas realizadas nestas xornadas festivas teran a consideracién de horas extras, debendo
compensarse como tal cando coa sua realizacién se supere a xornada pactada de 40 horas semanais
establecidas no artigo 14°. Non seran consideradas como extraordinarias as horas realizadas nestas
datas polo persoal contratado para traballar especificamente estes dias.

Cada traballador non podera traballar méis do 60% dos domingos e/ou festivos nos que estea
permitida a apertura cada ano.

Estas horas extraordinarias serdn compensadas con tempo de descanso a razén de 1,75 horas por
cada hora extraordinaria realizada. O devandito tempo de descanso gozarase de comun acordo entre a
empresa e os traballadores afectados, e s6 serdn remuneradas cando o traballador asi o solicite.

ARTIGO 17°. HORAS EXTRAORDINARIAS

Conforme ao establecido no paragrafo segundo do punto 1. do artigo 35° do Estatuto dos
Traballadores, as partes asinantes do presente convenio establecen que as horas extraordinarias se
aboaran cunha recarga do 75% do seu valor habitual.

ARTIGO 18°. COMPLEMENTO DE NOCTURNIDADE

Para os efectos do establecido no artigo 36.2 do E.T., as horas nocturnas realizadas entre as dez da
noite e as seis da mafa seran aboadas cunha recarga do 100% sobre a hora ordinaria.

CAPITULO IV
VACACIONS

ARTIGO 19°. CONTIA E DATAS DE GOCE

Os traballadores afectados polo presente Convenio, gozardn de 30 dias naturais de vacacions que
estaran comprendidos entre os meses de abril a outubro, ambos os dous inclusive.

Non obstante o anterior, todo aquel traballador que voluntariamente e de acordo coa empresa opte
por gozar as vacacions fora do periodo antes citado, tera dereito a 31 dias naturais de vacacions e unha
bolsa de 150 €.

ARTIGO 20°. DETERMINACION DE QUENDAS

En cada empresa establecerase unha orde rotativa de preferencia, de tal forma que quen un ano foi
primeiro & hora de elixir quenda, pasa a ser o ultimo no ano seguinte.

ARTIGO 21°. SITUACION DE I.T. E GOCE DE VACACIONS

Nos supostos de incapacidade temporal dos traballadores previa ao inicio do periodo de vacaciéns e
xustificadamente, tal continxencia serd tida en conta para a fixacién dun novo periodo de vacaciéns
que non se vexa afectado pola situacion de incapacidade temporal.

No caso de que o periodo de vacacions coincida na sta totalidade ou en parte coa baixa médica por
maternidade-paternidade, estas gozaranse;a opcién do traballador nun periodo anterior & baixa médica
por maternidade-paternidade ou a continuacién da alta médica ata o total de dias que correspondan.

Nos supostos de incapacidade temporal dos/as traballadores/as durante o goce do periodo de
vacacions, o empregado/a tera dereito a que se lle compensen os dias que estivo de baixa previamente
xustificados.

En todo caso, o devandito goce establecerase de mutuo acordo entre empresa e traballador unha vez
obtida a devandita alta médica.

CAPITULO V
DISPOSICIONS VARIAS

ARTIGO 22°. COMPENSACION POR CESAMENTO VOLUNTARIO

Aqueles traballadores que leven polo menos 20 anos na empresa e que causen baixa de forma
voluntaria nesta a partir dos 62 anos, teran dereito a gozar de dous meses de vacaciéons retribuidas;
vacaciéns que no caso de levar 30 ou mais anos, se elevaran a tres meses.

ARTIGO 23°. INVALIDEZ E DEFUNCION

As empresas afectadas polo presente convenio viran obrigadas a concertar unha péliza de seguro que
cubra os seus traballadores das continxencias de morte, invalidez absoluta e permanente para todo
traballo, por un importe de 14.000 euros.

As devanditas cantidades seran efectivas unha vez declaradas oficialmente as continxencias que se
citan, e por unha soa vez.

ARTIGO 24°. INCAPACIDADE TEMPORAL

En caso de incapacidade temporal derivada de enfermidade, accidente ou risco durante o embarazo,
debidamente acreditado pola Seguridade Social, do persoal comprendido no réxime de asistencia a esta,
a empresa completara as prestacions obrigatorias ata o importe integro das sdas retribuciéns, ata o
limite de "Doce meses", ainda que o traballador fose substituido.

ARTIGO 25°. ROUPA DE TRABALLO

Aos traballadores que proceda proveraselles obrigatoriamente por parte da empresa, de uniformes
ou outras pezas de roupa de traballo, das cofiecidas e tipicas para a realizacién das distintas e diversas
actividades que o uso vén aconsellando.

A provision de tales pezas de roupa hase de facer ao comezar a relacién laboral entre as empresas e
os traballadores en numero de duas pezas de roupa, que se reponieran en anualidades sucesivas de xeito
conveniente ou, polo menos, na metade destas.

ARTIGO 26°. EXCEDENCIAS

A efectos informativos transcribese o disposto no artigo 46.3 do E.T de tal maneira que se modificara
automaticamente na forma que se modifique o texto legal.

Os traballadores teran dereito a un periodo de excedencia de duracién non superior a tres anos para
atender ao coidado de cada fillo, tanto cando o sexa por natureza, coma por adopcién, ou nos supostos
de acollemento, tanto permanente coma preadoptivo, a contar dende a data de nacemento ou, no seu
caso, da resolucion xudicial ou administrativa.

Tamén teran dereito a un periodo de excedencia, de duracién non superior a dous anos, oS
traballadores para atender ao coidado dun familiar, ata o segundo grao de consanguinidade ou afinidade,
que por razéns de idade, accidente ou enfermidade non poida valerse por si mesmo, e non desempefie
actividade retribuida

A excedencia considerada no presente apartado constitie un dereito individual dos traballadores,
homes ou mulleres. Non obstante, se dous oumais traballadores da mesma empresa xerasen este dereito
polo mesmo suxeito causante, o empresario podera limitar o seu exercicio simultaneo por razéns
xustificadas de funcionamento da empresa.

Cando un novo suxeito causante dese dereito a un novo periodo de excedencia, o inicio desta dara
fin ao que, no seu caso, se vifiera gozando.

O periodo no que o traballador permaneza en situacion de excedencia conforme ao establecido neste
artigo serd computable para os efectos de antigiiidade e o traballador tera dereito & asistencia a cursos
de formacion profesional, a cuxa participacién deberd ser convocado polo empresario, especialmente
con ocasién da sua reincorporacion. As excedencias recollidas no artigo 46.3 ET referidas ao nacemento
de fillo (3 anos) e dependencia (2 anos) teran reserva de posto de traballo ata o fin destas.

ARTIGO 27°. SUSPENSION CON RESERVA DE POSTO DE TRABALLO

A efectos informativos transcribese o disposto no artigo 48.4 do ET de tal maneira que se modificara
automaticamente na forma que se modifique o texto legal

1.— No suposto de parto, a suspension terd unha duracién de dezaseis semanas, que se gozaran de
forma ininterrompida, ampliables no suposto de parto miltiple en dias semanas mais por cada
fillo a partir do segundo. O periodo de suspension distribuirase a opcién da interesada sempre
que seis semanas sexan inmediatamente posteriores ao parto. En caso de falecemento da nai, o
pai podera facer uso da totalidade ou, no seu caso, da parte que reste do periodo de suspension.

Non obstante o anterior, e sen prexuizo das seis semanas inmediatas posteriores ao parto de
descanso obrigatorio para a nai, no caso de que o pai e a nai traballen, esta, ao iniciarse o
periodo de descanso por maternidade, podera optar por que o pai goce dunha parte
determinada e ininterrompida do periodo de descanso posterior ao parto ben de forma
simultanea ou sucesiva co da nai, salvo que no momento da sua efectividade a incorporacién
ao traballo da nai supona un risco para a sua saude.

Nos supostos de adopcién e acollemento, tanto preadoptivo coma permanente, de menores de
ata seis anos, a suspension tera unha duracién de dezaseis semanas ininterrompidas, ampliable
no suposto de adopcion ou acollemento multiple en dias semanas mais por cada fillo a partir
do segundo, contadas & eleccién do traballador, ben a partir da decision administrativa ou
xudicial de acollemento, ben a partir da resolucién xudicial pola que se constitie a adopcién.

A duracién da suspensiéon sera, asi mesmo, de dezaseis semanas nos supostos de adopcién ou
acollemento de menores maiores de seis anos de idade cando se trate de menores discapacitados
ou que polas suas circunstancias e experiencias persoais ou que por provir do estranxeiro,
tenan especiais dificultades de insercién social e familiar debidamente acreditadas polos
servizos sociais competentes. No caso de que a nai e o pai traballen, o periodo de suspension
distribuirase a opcién dos interesados, que poderan gozalo de forma simultdnea ou sucesiva,
sempre con periodos ininterrompidos e cos limites sinalados.

Nos casos de goce simultaneo de periodos de descanso, a suma destes non podera exceder das
dezaseis semanas previstas nos apartados anteriores ou das que correspondan en caso de parto
multiple.

Os periodos aos que se refire o presente artigo poderan gozarse en réxime de xornada completa
ou a tempo parcial, logo de acordo entre os empresarios e os traballadores afectados, nos
termos que regulamentariamente se determinen.

Nos supostos de adopcién internacional, cando sexa necesario o desprazamento previo dos
pais ao pais de orixe do adoptado, o periodo de suspension, previsto para cada caso no presente
artigo, podera iniciarse ata catro semanas antes da resolucién pola que se constitie a adopcién.

2.— No suposto de risco durante o embarazo, nos termos previstos no artigo 26, apartados 2 e 3,
de a Lei 31/1995, do 8 de novembro, de Prevencion de Riscos Laborais, a suspensién do contrato
finalizard o dia en que se inicie a suspensién do contrato por maternidade bioléxica ou
desapareza a imposibilidade da traballadora de reincorporarse ao seu posto anterior ou a outro
compatible co seu estado.

ARTIGO 28°. XUBILACION PARCIAL

Ao abeiro do artigo 166.2 da Lei de Seguridade Social e do artigo 12.6 do Estatuto dos Traballadores,
de comun acordo entre traballador e empresario poderanse pactar xubilaciéns parciais e a reducién de
xornada no limite maximo legalmente previsto, sempre e cando se relinan os requisitos legalmente
establecidos e, en especial, o da idade, que non podera ser inferior aos 60 anos.

Asi mesmo poderase pactar que a porcentaxe da xornada que corresponda de traballo efectivo, se
acumule nos meses inmediatamente seguintes 4 xubilacién parcial.

O traballador debera remitir & empresa ou empresas a solicitude cunha antelacién minima de tres
meses 4 data prevista de xubilacién parcial; debendo dar a empresa resposta nun prazo maximo de
trinta dias.

ARTIGO 29°. ACOSO MORAL E SEXUAL

As empresas estableceran as bases indispensables e necesarias en orde a non tolerar ningtn tipo de
conduta de acoso moral e/ou sexual no traballo.

Acoso Moral. - Sen existir unha definicion especifica de acoso moral, a Axencia Europea para a
Seguridade e a Saude no Traballo (FACTS), sinala que unha posible definicién é que "o acoso moral no
traballo é un comportamento irracional repetido con respecto a un empregado ou a un grupo de
empregados, que constitiie un risco para a saude e a seguridade,".

Nesta definicién por "comportamento irracional” enténdese o comportamento que unha persoa
razoable, tendo en conta todas as circunstancias, consideraria que discrimina, humilla, debilita ou
ameaza. "Comportamento" inclie as accions de persoas ou dun grupo. Un sistema de traballo pode
utilizarse como medio para discriminar, humillar, debilitar ou ameazar. "Risco para a saude e a
seguridade" inclde o risco para a saude mental ou fisica do empregado.

www.bop.depo.es o bop@depo.es ¢ Dep.Legal: PO 1-1958



Deputacion
BOPDEPO Boletin Oficial da Provincia de Pontevedra Porl?tevedra
Num. 167 Luns 2 de setembro de 2013 Pax. 11

O acoso moral adoita constituir un mal uso ou un abuso de autoridade, cuxas vitimas poden ter
dificultades para defenderse.

Acoso Sexual. - Ao igual que no caso anterior, a definicién do termo é importante en canto que a sta
formulacion determinara tanto as condutas que o conforman e, polo tanto, o rango de comportamentos
prohibidos coma a magnitude do fenémeno (ou nimero de persoas vitimas de acoso sexual).

A Recomendacién das Comunidades Europeas 92/131, relativa & dignidade da muller e o home no
traballo, aborda o acoso sexual e prop6n a seguinte definicion:

"A conduta de natureza sexual baseada no sexo que afecta & dignidade da muller e o home no
traballo, incluida a conduta de superiores e compafeiros, resulta inaceptable se:

a) a devandita conduta é indesexada, irrazoable e ofensiva para a persoa que é obxecto desta,

b) a negativa ou o sometemento dunha persoa a devandita conduta por parte de empresarios ou
traballadores (incluidos os superiores e os compafieiros) utilizase de forma explicita ou
implicita como base para unha decisiéon que tena efectos sobre o acceso da devandita persoa
& formacién profesional e ao emprego, sobre a continuacién deste, o salario ou cales queira
outras decisions relativas ao emprego e/ou

¢) a devandita conduta crea un d&mbito laboral intimidatorio, hostil e humillante para a persoa
que é obxecto desta; e de que a devandita conduta pode ser, en determinadas circunstancias,
contraria ao principio de trato".

En tal sentido son elementos a destacar a natureza claramente sexual da conduta de acoso, que tal
conduta non é desexada pola vitima, tratarse dun comportamento molesto, a ausencia de reciprocidade
e a imposicién da conduta.

Réxime disciplinario. - Tanto o acoso moral, coma o sexual, seran tipificados como falta moi grave.

O Comité de Empresa ou, na stia ausencia, os delegados de persoal, e a direccién da Empresa, velaran
polo dereito & intimidade do traballador/ra afectada, procurando silenciar a sta identidade cando asi
sexa preciso.

ARTIGO 30°. LICENZAS

a) Os traballadores teran dereito a unha licenza retribuida, de ata un maximo de TRES dias
naturais ao ano, por necesidade de atender persoalmente asuntos propios que non admitan
demora, téndose en conta para iso os desprazamentos que o traballador haxa de realizar e as
demais circunstancias que no caso concorran.

Esta licenza, demostrada a sta indubidable necesidade, concederase no acto, sen prexuizo das
sanciéns que poidan imponerse ao traballador que alegue causas que resulten falsas.

b) Ata cinco dias naturais polo nacemento de fillo e polo falecemento, accidente ou enfermidade
graves, hospitalizacién ou intervencién cirurxica sen hospitalizaciéon que precise repouso
domiciliario, de parentes ata o segundo grao de consanguinidade ou afinidade, téndose en
conta para iso os desprazamentos que o traballador haxa de realizar e as demais circunstancias
que no caso concorran.

Os dereitos en materia de permisos retribuidos recofiecidos aos conxuxes neste apartado,
estenderanse as parellas de feito inscritas no rexistro do organismo que competa.

c) Asi mesmo, o traballador tera dereito a unha licenza retribuida de dous dias, sen necesidade
de ser xustificada. A devandita licenza non poderd ser acumulable a periodos vacacionais e
debera ser solicitada cunha antelacién de 5 dias, polo menos.

Esta licenza de dous dias desaparecerd automaticamente do Convenio, no suposto de que se
produza con caracter xeral e a nivel nacional, unha reducién da xornada.

d) Quen por razéons de garda legal tefia ao seu coidado directo algin menor de doce anos ou un
discapacitado fisico, psiquico ou sensorial, que non desempefie unha actividade retribuida, tera
dereito a unha reducién da xornada de traballo, coa diminucién proporcional do salario entre,
polo menos, un terzo e un maximo da metade da duracién daquela.

Tera o mesmo dereito quen precise encargarse do coidado directo dun familiar, ata o segundo
grao de consanguinidade ou afinidade, que por razéns de idade, accidente ou enfermidade non
poida valerse por si mesmo, e que non desempefie, actividade retribuida.

A reducién de xornada contemplada no presente apartado constitie un dereito individual dos
traballadores, homes ou mulleres. Non obstante, se dous ou madis traballadores da mesma
empresa xerasen este dereito polo mesmo suxeito causante, o empresario podera limitar o seu
exercicio simultdneo por razéns xustificadas de funcionamento da empresa.

A concrecién horaria da reduciéon de xornada, previsto neste apartado, corresponde ao
traballador, dentro da sua xornada ordinaria. O traballador deberd preavisar ao empresario
con quince dias de antelacién a data en que se reincorporara & sia xornada ordinaria.

As discrepancias xurdidas entre o empresario e o traballador sobre a concrecién horaria seran
resoltas pola xurisdicién competente a través do procedemento establecido no artigo 138 bis
da Lei de Procedemento Laboral.

Neste apartado d) transcribese a efectos informativos o disposto ET. no artigo 37.5 e 6 de tal
maneira que deberd modificarse automaticamente ao mesmo tempo e na mesma lifia que o
faga o texto legal citado.

e) Polo tempo preciso cando por razén de enfermidade, o traballador precise a asistencia a
consultorio médico necesariamente en horas coincidentes coa stia xornada laboral, licenza que
se fai extensible para o acompafamento de fillos menores de 14 anos, e que, en ambos os dous
casos, debera acreditarse co xustificante correspondente. Esta licenza ha de entenderse tanto
para a asistencia a centros da medicina publica, coma da privada.

ARTIGO 31°. LACTACION

As traballadoras/es por lactacién dun fillo menor de 12 meses, teran dereito a unha hora de ausencia
ao traballo, ao comezo ou ao final da xornada laboral ou dalgunha das quendas desta, que habera de
pactarse de mutuo acordo coa empresa; non obstante isto, a traballadora ou o traballador, poderan
acollerse a posibilidade de dividir a hora de ausencia ao traballo en ddas fracciéns de media hora.

Sempre a eleccién da traballadora, esta podera substituir o exercicio do dereito de lactacién tal e
como esta establecido pola lei, pola acumulacion de 21 dias ao permiso de maternidade. Este permiso
podera ser gozado pola nai ou o pai en caso de que ambos os dous traballen.

ARTIGO 32°. CONTRATACION

Compromiso de emprego fixo. - A partir da entrada en vigor do presente convenio, establécese como
obrigatorio nas empresas do sector unha porcentaxe minima de emprego fixo do 70%.

Para velar polo cumprimento deste compromiso, a peticiéon da Comisiéon Paritaria, as empresas
afectadas polo presente convenio virdn obrigadas a presentar no momento que lle sexa requirida a
relacién de traballadores coa modalidade de contrato que ten cada un deles.

Contratos de duracién determinada. - A teor do disposto no artigo 15.1.b, do Texto Refundido do ET,
o contrato eventual ten por obxecto atender esixencias circunstanciais do mercado, acumulacién de
tarefas ou exceso de pedidos, ainda tratandose da actividade normal da empresa.

Formalizacién do contrato. - Formalizarase por escrito, consignandose con suficiente precisiéon e
claridade a causa e circunstancias que o motiven, e rexistrandose no INEM.

Duracién e Prorroga. - A duracién destes contratos non podera ser inferior a 30 dias, nin superior a
doce meses, dentro dun periodo de dezaseis, contados a partir do momento do contrato inicial.
Limitarase a dous o numero de contratos a realizar, na sia duracién maxima, a unha mesma persoa.

No caso de que se concerte o contrato por un prazo inferior a doce meses, podera ser prorrogado
mediante acordo das partes, por unha tnica vez, sen que a duracion total do contrato poida exceder do
devandito limite maximo.

A finalizacién do contrato por expiracion do tempo pactado, tanto se este é eventual, como por obra
ou servizo determinado, o traballador percibirda unha indemnizacién econémica equivalente a un dia
por mes traballado.

Contrato para a formacién. - A sta duraciéon minima serd de 6 meses, ata un maximo de 30 meses,
prorrogables de seis en seis meses.

A partir da entrada en vigor do convenio, a retribucién a aboar serd o 85% da categoria para a que
se vai formar, durante o primeiro ano de contrato; o 95% durante o segundo ano de contrato e 0 100%
polo que resta do terceiro ano de contrato (6 ultimos meses).

No non disposto estarase ao establecido no artigo 11° do Estatuto dos Traballadores.

Contrato a tempo parcial. - Neste tipo de contrato indicarase a categoria profesional e o nimero de
horas ordinarias de traballo ao dia, & semana, ao mes e a sua distribucidn.

A xornada de traballo efectiva minima semanal sera de 24 horas, establecéndose a maxima en 30
horas. Cando a xornada sexa partida, esta s6 poderase interromper unha vez. O tramo mais curto de
prestacion efectiva sera de tres horas e media.

Neste tipo de contratos non estarad permitida a realizacién de horas extraordinarias.
Os postos de traballo de tempo completo non se cubriran con esta modalidade contractual.

Converteranse en contratos a xornada completa aqueles que durante 30 dias continuados ou de forma
alternativa realizasen prolongaciéns de xornada.

En caso dun aumento do cadro de persoal, ou vacante a cubrir, en similar funcién, a igualdade de
condiciéns, os/as traballadores/as contratados a tempo parcial, teran preferencia & hora de acceder a
devandita xornada completa. Para estes efectos as empresas publicaran no taboleiro de anuncios de
cada centro, con quince dias de antelaciéon a stia execucion, a sia intencion de contratacion indefinida
a tempo completo do centro en cuestion.

Nos contratos a tempo parcial de duracién igual ou inferior a 4 horas diarias, a xornada laboral sera
continuada.

No non disposto estarase ao establecido no artigo 11.2 do E.T..

ARTIGO 33°. RECONECEMENTO MEDICO

As empresas afectadas por este Convenio facilitaran aos traballadores que o soliciten, un
reconnecemento médico anual a través das suas Mutuas Patronais, Seguridade Social ou calquera outra
forma que consideren oportuna.

ARTIGO 34°. TABOLEIRO DE ANUNCIOS

As empresas afectadas por este Convenio pofieran a disposicién dos traballadores un taboleiro de
anuncios para inserir as comunicaciéns de interese para estes.

ARTIGO 35°. GARANTIAS DO COMITE DE EMPRESA

Aos membros do comité de empresa ampliaselles en cinco horas ao mes o crédito horario establecido
no apartado e) do artigo 68 do Estatuto dos Traballadores.

ARTIGO 36°. REALIZACION DE INVENTARIOS

Os inventarios legalmente establecidos (habitualmente dous) que se realizan con caracter anual nas
empresas do sector, deberan levarse a cabo dentro da xornada laboral do traballador e nunca féra dela.

CAPITULO VI
COMISION PARITARIA

ARTIGO 37° COMISION PARITARIA

As partes acordan nomear unha Comisién Paritaria composta por catro membros das duas centrais
sindicais asinantes, en representacién dos traballadores, e catro representantes empresariais, para a
interpretacién das cldusulas do Convenio.

A convocatoria das reuniéns habera de ser realizada en casos xustificados e por escrito dirixido &
outra parte, con doce dias de antelacién & data da reunién, detallando a orde do dia. A asistencia &s
devanditas reunions sera obrigatoria para ambas as duias partes. A acta levantada serd asinada no prazo
de 24 horas, a contar dende a celebracién da reunién.

DISPOSICION FINAL

ARTIGO 38°. LEXISLACION SUBSIDIARIA

En todo o non previsto neste Convenio, serd de aplicacién o Estatuto dos Traballadores e demais
disposiciéns vixentes.

CATEGORIAS PROFESIONAIS ANO 2011 ANO 2012 ANO 2013 ANO 2014 ANO 2015
GRUPO |

PERSOAL TECNICO TITULADO

Titulado de grao superior 955,61 955,61 965,17 974,82 984,57
Titulado de grao medio 924,48 924,48 933,72 943,06 952,49
Axudante técnico sanitario 914,11 914,11 923,25 932,48 941,81
GRUPO II

PERSOAL MERCANTIL TECNICO TITULADO

Director 1.038,71 1.038,71 1.049,10 1.059,59 1.070,18
Xefe de division 955,61 955,61 965,17 974,82 984,57
Xefe de persoal, de vendas, de compras

e encargado xeral 955,61 955,61 965,17 974,82 984,57
Xefe de sucursal e supermercado 924,48 924,48 933,72 943,06 952,49
Xefe de almacén 924,48 924,48 933,72 943,06 952,49
Xefe de grupo 924,48 924,48 933,72 943,06 952,49
Xefe de seccion mercantil 918,24 918,24 927,42 936,70 946,06
Encargado de establecemento, vendedor,

comprador e subhastador 918,24 918,24 927,42 936,70 946,06
Intérprete 864,18 864,18 872,82 881,55 890,37
PERSOAL MERCANTIL PROPIAMENTE DITO

Dependente maior 924,48 924,48 933,72 943,06 952,49
Dependenta/e (art® 11) 905,75 905,75 914,81 923,96 933,20
Caixeira/o (desde el 1/09/2010) - (art® 11) 905,75 905,75 914,81 923,96 933,20
Viaxante 909,91 909,91 919,01 928,20 937,48
Corredor de praza 864,18 864,18 872,82 881,55 890,37

Traballadores en formacion (artigo 32°)

CATEGORIAS PROFESIONAIS ANO02011 AN02012 AN02013 AN02014 ANO02015
GRUPO Il

PERSOAL TECNICO NON TITULADO

Director 1.038,71 1.038,71 1.049,10 1.059,59 1.070,18
Xefe de division 955,61 955,61 965,17 974,82 984,57
Xefe administrativo 934,87 934,87 944,22 953,66 963,20
Secretario 905,75 905,75 914,81 923,96 933,20
Contable 918,24 918,24 927,42 936,70 946,06
Xefe de Seccion Administrativa 922,36 922,36 931,58 940,90 950,31
PERSOAL ADMINISTRATIVO

Contable, caixeiro, taguimecandgrafo 918,24 918,24 927,42 936,70 946,06
Oficial administrativo 905,75 905,75 914,81 923,96 933,20
Auxiliar administrativo 819,05 819,05 827,24 835,51 843,87

CATEGORIAS PROFESIONAIS ANO 2011 ANO 2012 ANO 2013 ANO 2014 ANO 2015
GRUPO IV
PERSOAL DE SERVIZOS E ACTIVIDADES AUXILIARES
Xefe de seccion ou servizo 922,35 922,35 931,57 940,89 950,30
Dibuxante 905,44 905,44 914,49 923,64 932,88
Escaparatista 905,44 905,44 914,49 923,64 932,88
Axudante de montaxe 719,74 719,74 726,94 734,21 741,55
Delineante, visitador, rotulista 799,84 799,84 807,84 815,92 824,08
Cortador 841,38 841,38 849,79 858,29 866,87
Axudante de cortador 799,64 799,64 807,64 815,71 823,87
Xefe de taller 821,83 821,83 830,05 838,35 846,73
Profesional de oficio de 12 819,05 819,05 827,24 835,51 843,87
Profesional de oficio de 2? 789,98 789,98 797,88 805,86 813,92
Profesional de oficio de 3° (ata a entrada
en vigor do convenio - art® 11). Capataz 819,05 819,05 827,24 835,51 843,87
Profesional de oficio axudante 759,48 759,48 767,07 774,75 782,49
Mozo especializado 819,05 819,05 827,24 835,51 843,87
Mozo e telefonista maior de 18 afios 798,26 798,26 806,24 814,31 822,45

As mesmas categorias, con menos de 18 anos,
igual que os aspirantes, segundo idade.

GRUPO V

PERSOAL SUBALTERNO

Conserxe 771,62 771,62 779,34 787,13 795,00
Cobrador 771,62 771,62 779,34 787,13 795,00
Persoal de limpeza 738,91 738,91 746,30 753,76 761,30

Nota: o persoal de limpeza por horas percibira
0 seu salario en proporcion as horas traballadas.

Vigo, a 17 de xullo de 2013. — A Xefa Territorial, Maria Rita Peén Fernandez. 2013006989

ADMINISTRACION LOCAL
AYUNTAMIENTOS

PONTEVEDRA
ANUNCIO

Extracto dos acordos adoptados pola Xunta de Goberno Local do Concello de Pontevedra na sesién
ordinaria que tivo lugar o dia 12.08.2013

1.—
2.—

APROBACION DO BORRADOR DA ACTA DA SESION ORDINARIA DE 5 DE AGOSTO DE 2013.

CONVENIO DE COLABORACION ENTRE O CONCELLO DE PONTEVEDRA E O INSTITUTO DA
MULLER DO MINISTERIO DE SANIDADE, SERVIZOS SOCIAIS E IGUALDADE PARA O
DESENVOLVEMENTO DUN PROGRAMA DE INFORMACION, FORMACION E PREVENCION DA
VIOLENCIA SEXUAL EN XOVES E ADOLECENTES.

ACEPTACION DE CESION GRATUITA DUNHA PARCELA PARA FORMAR PARTE DA VIA PUBLICA,
SITUADA NO LUGAR DE SANTA MARGARIDA, PARROQUIA DE MOURENTE, NO MUNICIPIO DE
PONTEVEDRA, EFECTUADA POR DON JOSE LUIS MARTINEZ SANTIAGO E POR DONA MARIA
DOLORES ESTEVEZ GARCIA, CON MOTIVO DE OBTENCION DE LICENZA URBANISTICA A
FAVOR DA ENTIDADE MERCANTIL ELABORADOS SANTAMAR, SL, REPRESENTADA POR DON
JOSE LUIS MARTINEZ SANTIAGO, PARA A CONSTRUCCION E INSTALACION DUNHA NAVE
PARA FRIGORIFICOS DE ALMACENAMENTO E CLASIFICACION DE DERIVADOS DA PESCA.

CONTRATACION DOS SERVIZOS COMPLEMENTARIOS E DE COLABORACION NA XESTION
RECADATORIA MUNICIPAL EN VIA DE CONSTRINXIMENTO E PARA A COLABORACION NA
XESTION ADMINISTRATIVA E RECADACION DAS MULTAS DE TRAFICO: REQUIRIMENTO DE
DOCUMENTACION.

